
Intervisté ekskluzive pér "AMC Press" me z. Rejhan Neziri, imam i rregullt, ligjérues dhe

mésues fetar né Bashkésiné Islame Shqgiptare "Héna e re" né Kreuzlingen té Zvicrés

Neziri: “Shiluar nga aspekd fetar nuk ka ndonje
pengesé (é kufomat tona té varrosen edhe né Zvicér”

AMC Press: I nderuar z. Neziri, ju
jeni teolog i fesé islame dhe kété
profesion e praktikoni né Zvicér né
mesin ¢ bashkékombésve tané. A
mund té informohemi, se si ndje-
heni né mesin e mérgimtaréve?

R. Neziri: Po éshté e vérteté se ge 6
viet e gjysmé jam 1 angazhuar né
Bashkésiné Islame Shqiptare
"Héna e re" né Kreuzlingen té
Zvicrés si imam i rregullt, ligjérues
dhe mésues fetar. Para se té vija pér
heré té paré né Zvicér, sidomos
derisa isha né studime né Turqi, as
qé mé shkonte ndérmend té dilja né
gurbet, ngase mendoja se duhej té
shérbeja né mesin e popullit té cilit
i takoja. Deshi Zoti dhe dola kétu
né Zvicér vetém pér muajin
Ramazan. Ishte ky viti 2000, sapo
kisha mbaruar studimet e magjis-
traturés. Kur erdha kétu, ta them té
drejtén, u fascinova me numrin e
madh té bashkékombésve tané qé
kishin ardhur me vite pérpara kétej
e né vecanti mé magjepsi struktura
jo e zakonté te ne e xhematit, pra
njerézve Q€ e vizitojné xhaminé.
Shumicén e pérbénin té rinjté,
mezi gjeje ndonjé té thyer né
moshé. Pra, dicka e kundért me
realitetin e vendlindjes. Aq mé
tepér mé bénte kénagési edhe lara-
mania e viseve prej nga vinin kéta
mérgimtaré shqiptaré. Dialekte e té
folme t€ ndryshme, adete e zakone
té ndryshme, shaka e mahi nga mé
té ndryshmet i gjen népér xhamité
apo gendrat islame shqiptare kétu.

AMQC Press: A do ishte mé miré gé
té predikoni né atdhe apo né dias-
poré?

R. Neziri: Prej nesh si imamé
kérkohet té predikojmé kudo gé té
jemi, mirépo predikimi dhe
angazhimi profesional kétu né
Peréndim ka njé réndési dhe
urgjencé mé té madhe sesa né
vendlindje, ku me shekuj té téré
feja islame praktikohet brez pas
brezi dhe ku éshté folur e predikuar
po aq gjaté nga ana e teologéve
muslimané. Them se ka njé réndési
mé t¢ madhe dhe mé urgjente,
ngase sidomos gjeneratat mé té reja
ndeshen me rrezikun e asimilimit
gjuhésor, kombétar, fetar e kulturor
né mesin e popullatés shumicé gé
ka njé gjuhé, komb, fe e kulturé
tjetér nga tonat. Ky rrezik sa vjen
prej takimeve spontane e té zakon-

Teologg t&€ shumté té té gjitha hé;ilésirave shqiptare ¢ kané vizituar xhaminé né
ihe

Kreuzlinegen, né'mesin e tyre

ta mes njerézve, po aq vjen edhe
nga garge té€ caktuara qé punojné
pér kété, disa prej tyre nén moton e
"integrimit" dhe "pérshtatjes". Pér
kété arsye, themelimi apo hapja e
xhamive dhe gendrave té ndryshme
islame kétu né Zvicér né veganti
dhe né Peréndim né pérgjithési, ka
luajtur dhe méton gé edhe mé
energjikisht né t€ ardhmen té luajé
rolin e ruajtjes dhe kultivimit té
vlerave fetare, kombétare, kultur-
ore etj. Kété né njéfaré mase e kané
arritur, mirépo duhet angazhim
edhe mé 1 sofistikuar dhe mé
gjithépérfshirés duke kérkuar
bashképunim me organizata e
shogata té tjera shqiptare qé puno-
jné e angazhohen singerisht pér
kéto vlera gé i pérmenda.

AMC Press: Pér cka interesohen
bashkatdhetarét tané mé shumé
gjaté takimeve me Ju?

R. Neziri: Nevojat e tyre jané té
ndryshme, mirépo ata, vetékupto-
het, mé s¢ shumti interesohen pér
céshtje t€ fesé si pér formén e
namazit, pérshtatjen e kohéve té
tyre me orarin € punés, pastaj pér
tema familjare gé lidhen drejtpér-
drejté me Islamin si fejesa, martesa,
synetia etj. Kohéve t€ fundit éshté
shtuar dukshém interesimi i1 tyre
rreth sistemit ekonomik té Islamit
dhe pér mundésiné e shfrytézimit
té mundésive ekonomike té kétij
vendi ku gjendemi pér njé gjal-
lérim té jetés ekonomike té tyre, sic
jané pér shembull kredité, sig-
urimet, borsa etj.

AMC Press: Né xhaminé qé

kryetari 1 BI té Kososvés, zNaim Térnava

predikoni, si ju presin bashkatd-
hetarét tané dhe keni mé shumé
besimtaré té rinj apo té vjetér?

R. Neziri: Me xhematin kemi njé
mirékuptim té lakmueshém ngase i
njohim miré problemet, hekat dhe
vuajtjet tona si popull. Mundohemi
t evitojmé arsyet gé do té ¢conin né
pezmatim té ¢farédo lloji ndérmjet
bashkatdhetaréve tané dhe ata e
¢mojné larté kété... Sa 1 takon
strukturés sé xhematit, thash mé
herét se, vérehet numri mé i madh 1
té rinjve dhe atyre t€ moshés sé
pjekur e mé pak kemi t€ vjetér.
Ngase edhe ata besimtaré qé e kané
arritur plegériné kétu, pasi té pen-
sionohen apo kur hyné né periud-
hén e para-pensionimit, zakonisht
kthehen né vendlindje dhe pjesén
mé té madhe té vitit, sidomos
sezonet e ngrohta té vitit, 1 kalojné
atje. Mirépo edhe s'mund té shké-
puten krejt prej kétu, ngase fémijét
dhe nipat e mbesat i kané akoma né

ZVICET.

Né Zvicér ekzistojné mbi 55 xhami
apo gendra islame shqiptare

AMC Press: Cili éshté bashképuni-
mi Juaj me xhamité tjera shqiptare
né Zvicér, gé nuk jané té pakta?

R. Neziri: Po, né Zvicér ekzistojné
mbi 55 xhami apo gendra islame
shqiptare. Njé pjesé prej tyre, afro
20 sosh, kan¢ t€ punésuar nga njé
imam té rregullt, disa prej tyre
kané té punésuar vetém pér té
premte e fundjavé e disa sosh ftojné
imamé nga vendlindja vetém pér
muajin e Ramazanit.
Bashképunimi mes tyre, pér fat té
keq, nuk éshté i lakmueshém.
Ekziston njé bashképunim mes
xhamive fqinje dhe mes atyre qé
veten e quajné se 1 takojné kétij apo
atij shteti, késaj apo asaj Bashkésie
Islame té vendlindjes, kétij apo atij
lokaliteti. Kjo éshté e
mjerueshme... Njé arsye shtesé pér
mungesén e bashképunimit té
xhamive shqgiptare éshté edhe
pavarésia e tyre juridike dhe finan-
ciare prej njéra-tjetrés. Secila prej
tyre, qé vetékuptohet nga fakti se
secila prej tyre quhet "Bashkési"
islame, nuk e sheh veten té lidhur
pér tjetrén dhe nuk sheh té keté
ndonjé pérgjegjési ndaj xhamive
simotra. Edhe ai bashképunim i
vogél mé sé shumti vérehet né raste
té ditéve apo netéve té médha té
bekuara kur organizohet ndonjé
tribuné shkencore-fetare, kur pér-
fundon cikli i ndonjé shkalle té
mésimit fetar népér mektebet e
xhamive dhe pak mé gjallé vjen né

Pamje nga objekti + Bashkésisé Islame Shqiptare "Hena e re" né
Kreuglingen té Zvicrés

shprehje gjaté muajit té€ bekuar t&
Ramazanit...

AMC Press: Duket se éshté njé thy-
erje e bashképunimit mes
Bashkésisé Islame té Kosovés dhe
asaj té Magedonisé kétu né Zvicér?
R. Neziri: Kjo thyerje qé po e pér-
mendni ju midis kétyre Bashkésive
Fetare Islame para s¢ gjithash éshté
e pranishme né vendlindje e prej
andej pastaj reflektohet edhe kén-
dej. Secila prej tyre, nga aspekti i
vet, méton té Keté té drejté juridike
dhe financiare mbi shumicén e
xhamive apo gendrave islame. E
potencoj aspektin financiar, ngase
secila prej tyre pret mé shumé
mjete té kétilla g¢ mblidhen nga

R. Neziri: Bashképunimi yné si
imamé mé shumé vérehet né orga-
nizimin e ceremonive apo takimeve
fetare té xhemateve té ndryshme me
rast t¢ festave islame dhe té
Ramazanit. Pastaj takimi njé heré né
vit pér organizimin e shtypjes sé
imsakijeve e kalendaréve islamé...
dhe kaq!

AMC Press: Jeni aktivé edhe né
organizime t&€ ndryshme né té miré
té pérgjithshme né diasporé, sipas
Jush, sa po pérkrahen aktivitetet e
mira né diasporé nga qeveria e
Kosovés apo ajo e Magedonisé?

R. Neziri: Ka kohé gé jam né kontakt
dhe bashképunim me degén e
LAPSH-it (Lidhja e Arsimtaréve

mérgimtarét e lodhur deri né kocké
e té cilat mjete plus kané edhe
karakter fetar, si sadakaja, zekati,
kurbanet etj. E po té pyesésh se
cfaré 1 kthejné kéto bashkési islame

té vendlindjes késaj popullate
shgiptare muslimane né¢ mérgaté,
pérgjigjja éshté kjo: "njoftim" se
Ramazani fillon me kété daté e pér-
fundon me até daté, madje disa
heré diné edhe té na hutojné me
datat e ndryshme té bajrameve;
"kérkesé" pér tubimin e sadekatul-
fitrit dhe zekatit né muajin e
Ramazanit dhe "grumbullimin" e
mjeteve pér therjen e kurbaneve...
Secila prej tyre ka organin e veté
informativ, gazeté apo revisté qofté,
secila prej tyre ka librariné e saj,
mirépo asnjé xhamie, e le t€ mos
flasim pér muslimanin shqiptar,
asnjéheré nuk i ka réné né doré
ndonjé nga kéto mjete informacioni
si njé dhuraté nga ndonjéra prej
kétyre  bashkésive islame  t€é
vendlindjes. Njé "kontribut" tjetér i
tyre dhéné késaj popullate éshté
edhe nxitja e pércarjes dhe e urrejtjes
né mesin e tyre pérmes disa figurave
¢ mbéshteten mbi baza lokaliste, e
jo mbi vlera té miréfillta fetare,
morale, kulturore e intelektuale...
Zoti na dhénté hajrin!

AMC Presss Ku mé shumé
bashképunoni me teologét tjere?

dhe Prindérve Shqiptaré) né
Kreuzlingen dhe t€ vetmen pérkrah-
je dhéné késaj shoqate, pér shem-
bull, e shoh né ofrimin e plan-pro-
gramit dhe pérgatitjen e teksteve pér
mésimin plotésues t€ gjuhés amtare
shqipe nga geveria e Republikés sé
Kosovés. Tamam t€ mos ishte edhe
Kkjo. Pér mé tepér ose uné nuk jam i
njoftuar ose nuk ekziston vérteté. Do
té kisha dashur té ndodhte e para.

AMC Press: Meqé numri i bashkatd-
hetaréve po rritet dita dités né
Zvicér, a mund té na njoftoni, se si
éshté puna, qé nése njé bashkatd-
hetar ndahet nga jeta dhe familja e
tij déshiron gé ta varrosé né Zvicér, si
éshté mundésia dhe a e lejon feja
islame gé té varroset?

R. Neziri: Shikuar nga aspekti fetar
nuk ka ndonjé pengesé qé¢ kufomat
tona té varrosen edhe kétu né Zvicér,
nése pér kété ekzistojné mundésité.
Ndér mé kryesoret éshté disponimi i
varrezave t€ vecanta pér muslimanét,
jo té pérziera me ato té té tjeréve, pas-
taj varrezat té jené té kthyera né drej-
tim t€ Mekkes si dhe té ekzistojé
vullneti i liré i personit apo familjes
sé tij pér njé varrim kétu. Ndérkaq
ajo qé ka ndodhur dhe po ndodh sot
e késaj dite éshté se prej té rriturve
askush nuk ka shfaqur déshirén pér
varrim né Zvicér, t€ gjithé kérkojné
pushimin e eshtrave té tyre né

vendlindje. Pérjashtim béjné disa
foshnja apo fémijé t€ vegjél, té cilét
jané varrosur, konkretisht né var-
rezat publike té qytetit té
Kreuzlingenit ku jam uné. Varrimi
éshté béré sipas rregullave e rendit té
varrezave, € jo sipas rregullave gé i
parasheh Islami, pra qé varrezat té
mos jené té pérziera dhe té jené té
kthyera drejt Mekkes.

Ne si muslimané para sé gjithash jemi

mirénjohés pér garantimin e té drejtés
sé hesimit e té ushtrimit té kétij hesi-
mi népér faltoret tona kétu né Zvicér

AMC Press: Cili éshté bashképuni-
mi juaj me shtetin mik zviceran?

R. Neziri: Ky bashképunim shihet
né kujdesin e dyanshém pér krijimin
dhe ruajtjen e sigurisé, té mirégenies
e té bashkéjetesés, né ruajtjen e
ambientit, né krijimin e kushteve
pér njé integrim mé té shéndoshé e
me mé pak dhimbje né shogériné ku
jetojmé... Nga ana tjetér, éshté pér t'u
lavdéruar e pér té shprehur mirénjo-
hjet tona mé & thella pér
angazhimin e shtetit zviceran kun-
druall céshtjes shqiptare dhe sido-
mos ¢éshtjes s¢ Kosovés, si né aspek-
tin politik ashtu edhe né até
ekonomik, shéndetésor, arsimor,
teknologjik etj. Ne si muslimané
para s¢ gjithash jemi mirénjohés pér
garantimin e t€ drejtés sé besimit e té
ushtrimit té kétij besimi népér fal-
toret tona kétu né Zvicer.

AMC Press: Po keni bashképunim
me teologét e fesé katolike shqiptare
kétu né Zvicér?

R. Neziri: N¢é rrethin ku jetoj uné
nuk kam dégjuar t€ keté ndonjé prift
katolik shqiptar, pérpos né¢ Sirnach
afér Wilit, gé éshté né distancé rela-
tivisht e konsiderueshme pér takime.
Besoj gé me té té keté marré kontakt
e t€ keté bashképunuar kolegu im né
Wil, Bekim ef. Alimi. Uné personal-
isht kam kontakt me priftin
(diakonin) katolik dhe me teologe
katolike dhe evangjeliste t€
Kreuzlingenit me té cilét mundo-
hemi té kultivojmé njé atmosferé té
miré té jetesés multi-religjioze.
Késhtu mé 8 maj 2009, pér heré té
paré kétu né Kreuzlingen u orga-
nizua njé kremte e pérbashkét
ndérfetare né pérkujtim té fémijéve
qé kané pérjetuar njé vdekje peri-
natale dhe té atyre qé kané ndérru-
ar jeté né vitet e para té fémijérisé.
Kjo la mbresa té papérshkrueshme
si te prindérit muslimané ashtu
edhe tek ata té krishteré, katoliké e
evangjelisté. Kjo kremte do té orga-
nizohet pér ¢do vit né t€ njéjtén
daté, njé dité para dités ndérkom-
bétare t€ nénés. Né plan pér realiz-
im jané edhe disa projekte té tjera,
si futja e mésimit fetar islam népér
shkollat publike, njé diskutim pub-

lik kundér iniciativés pér pengimin
e ngritjes sé minareve kétu né
ZVicér...

AMC Press: Si e shihni rininé e
diasporés kétu né Zvicér?

R. Neziri: Eshté pér t'u gézuar se
pjesa dérmuese e tyre kané sé paku
nga njé zanat, njé pjesé e vogél por
gjithnjé né rritje 1 éshté pérveshur
studimit népér universitete té
ndryshme té Zvicrés. Supozohet té
keté afro njémijé studenté shqip-
taré gé studiojné népér shkollat e
larta e universitetet e ndryshme té
kétij vendi (Burimi: LAPSH-1). Po
ta marrim edhe thjeshté nga aspek-
ti islam, vérehet rritja e numrit té té
rinjve té cilét gjithnjé e mé shumé e
vizitojné xhaminé gjaté namazeve
ditore e javore, interesimi i tyre pér
literaturé islame si dhe ngjallja e
vetédijes pér identitetin e tyre fetar.
Kjo mbase éshté edhe njé sfidé qé
vjen nga kontaktet e pérditshme
me moshataré té feve e kulturave té
tjera. Ka edhe t€ rinj gé pér fat té
keq kané devijuar nga vlerat tona
autoktone dhe jané zhytur né vese
té kéqgija, mirépo kéta jané té pakté
dhe ne e shohim si detyré tonén té
pérbashkét - xhami, familje,
shogéri - ménjanimin e tyre prej
késaj gjendjeje dhe ofrimin e
mundésisé pér vetédijesim.

AMC Press: Mésoni edhe fémijét
mérgimtaré né fen€ islame, si gén-
dron puna me ata fémijé né gjuhén
amtare, ¢ kam fjalén, e flasin mirg
gjuhén shqipe?

R. Neziri: Népér klasat e veganta
(mektebet) @qé gjenden népér
xhamité tona kétu né Zvicér zhvil-
lohet mésimi fetar pér fémijé e té
rritur. Mésimi fetar pér fémijét prej
Klasés sé paré e deri mé té néntén
né xhaminé toné, p.sh., zhvillohet
tri dit€é né javé: té mérkurén pas
dite dhe t€ shtunén e té dielén para
dite. Fémijét té cilét né familje
flasin shqip jané mé té favorshém,
akoma mé té favorshém jané ata
fémijé gé e ndjekin mésimin ploté-
sues té gjuhés amtare shqipe. Ata
pérpos qé flasin miré ose mé miré
shqip, ata jané edhe mé té suk-
sesshém si né shkollé publike ashtu
edhe né mekteb. Andaj apeli im si
imam drejtuar prindérve shqiptaré
muslimané dhe jomuslimané me
kété rast éshté: "Dérgoni fémijét
tuaj né shkollén shqipe, nése doni
gé ata t€ jené mé té suksesshém né
shkollé, né xhami e kishé dhe né
jeté".

AMC Press: Ju faleminderit i
nderuar z. Neziri dhe ju déshirojmé
gjitha té mirat.

R. Neziri: Edhe uné ju falénderoj
pér nderin gé mé bété. Zoti ju
dhénté té gjitha té mirat!

Intervistoi: Dashnim Hebibi

